
ZƏFƏRƏ ƏdƏBİ-kReAtİv BAXış

Ön söz

Çağdaş dövrdə hər sahədə olduğu kimi, ədəbiyyat və
müharibə mövzularında da yeni nəsil nümayəndələri
fərqliliyə - modernliyə üstünlük verir. II Qarabağ mühari -
bəsində qazanılan qələbə hər zaman yazarlarımızın,
xüsusən də gənc yaradıcı qüvvələrin müraciət edtiyi ədəbi
mövzulardandır. Post-müharibə illəri qazanılan böyük
Zəfər sevincini bizdən araladıqca, gənclərin əsl vətəndaş
kimi formalaşmasında Qarabağ və ətraf bölgələrdə igid
hərbiçilərimiz, eləcə də unudulmaz şəhidlərimiz hesabına
əldə edilən o möhtəşəm Qələbə, eyni zamanda sonrakı an-
titerror əməliyyatlarında Silahlı Qüvvələrimizin tarixi
uğurlarını gələcək nəsillərə layiqincə çatdırmaq vacibdir.
İdeoloji cəhətdən gənc nəsil üçün fərqli, yeni kulturoloji
trendlərlə vətənsevərlik duyğularını canlandırmaq, fərqli
əsərlər yaratmaq zəmanəmizin əsas kreativ çağırışların -
dandır ki, elektron almanaxdakı yazılarda da bunu sezmək
mümkündür. 

Gənc kreativ - yaradıcı nəslin imkanları səfərbər olu-
naraq, ölkəmizin müxtəlif bölgəsində yaşayan şəhidlər və
müharibə veteranlarının həyat hekayələri, qəhrəmanlıqları,
döyüş yolu ədəbi formalarda, ənənəvi janrlarda - poeziya
və nəsr əsərləri vasitəsilə cəmiyyətə, xüsusən də gənclərə
yüksək vətənpərvərlik dəyərləri təqdim olunur. Zəfərə yeni
ədəbi-kreativ baxışları özündə ehtiva edən bu əsərləri
birləşdirən əsas cəhət Azərbaycanımıza sevgi, vətənə

hörmət, insana sayğı kimi ali hisslərdir. İctimai-humanitar
fikrimizdə yeni trendlər, vətəni sevmək, darda ikən
Azərbaycan üçün canından keçmək, dünyanın harasından
yaşamasından asılı olmayaraq, özünü vətənsevər sayıb,
ölkəmizin, xalqımızın inkişafına, Qarabağın dirçəlməsinə
yardımçı olacaq yeni nəslin mənəvi-əxlaqi, intellektual-
kreativ yetişməsinə, gənc nəslin mənəvi cəhətdən yetkinləş -
məsinə yönələn bu baxışlar alqışlanmalıdır.

Vətənpərvərlik sahəsində yeni ədəbi trendlər ortaya qoy-
maqla, gənclərlə şəhid ailə üzvləri və veteranlar arasında sıx
ünsiyyəti yaratmaq, ortaya çıxacaq mənəvi-sosial soyuqluq -
ları aradan qaldırılması yönəli bu yazıların mövzu və
müəllif üslubu fərqli olsa da, məqsədi, məramı birdir: tarix
yaradanlara oxucuların qəlbində əbədi izlər buraxmaq. 

Almanaxı hazırlamaq məqsədilə paytaxt Bakıda və böl -
gə lərdə materiallar toplanılıb. Gənc müəlliflər şəhid ailələri
və müharibə veteranları ilə görüşmək üçün bölgələrə
səfərlər ediblər. Eləcə də İnternet və sosial şəbəkələr vasitəsi
ilə respublikamızın əksər bölgələrində  yaşayan həssas
qrupların nümayəndələri ilə əlaqələr saxlanılıb. Bu yazıların
yaranma coğrafiyasından da göründüyü kimi, Zəfər biz
azərbaycanlıları birləşdirən dərin, ülvi, tarixi bir kulturoloji
dəyərə çevrilib. 

Milli-mənəvi və ideoloji işlərin mərkəzi paytaxt Bakımız
olduğuna görə əsas yazıların müəllifləri bura yazıb-
yaradırlar. İlk baxışdan qəribə görünə bilər, bu müəlliflərin
əksəriyyəti nə müharibə görüb, nə də Qarabağda olub.
Amma Zəfər duyğuları istənilən zaman onların hər birinin
qəlbində, qələmində, əsərlərində Vətən sevgisi formasında
alovlanıb, dünyada yaşayan 55-60 milyonluq soydaşlarımıza

ünvanlanan yazılara çevrilib. 
Modern ədəbi-bədii nümunələr, yaddaqalan kretaiv

məhsullar ortaya qoymaqla, Zəfər mövzusunu populyar -
laşdırmaq məqsədilə nəşrə hazırlanan toplu, məhz, elektron
formada ona görə hazırlanıb ki, ölkəmizdə yaşayanlarla
yanaşı, dünyadakı bütün soydaşlarımıza, eləcə də gələcək
nəsillərə ənənəvi - ədəbiyyat, həmçinin, İnternet və sosial
şəbəkələr vasitəsilə gənc nəsil nümayəndələri, məktəblilər,
yeniyetmələr, tələbələr, eyni zamanda, diaspor gəncləri
arasında vətənpərvərlik hissləri gücləndirilsin. 

Bundan sonra da Zəfər mövzusuna müraciət olunarkən,
gənc ədəbi qüvvələrin yeni texnoloji-estetik alətlərdən yarar -
lanması vacibdir ki, bu aktual məsələ heç vaxt diqqətdən
yayınmasın...

Aydın Xan Əbilov
Yeni Yazarlar və Sənətçilər İctimai Birliyinin sədri, 

Prezident təqaüdçüsü, yazıçı-kulturoloq,
www.kitabxana.net - Mir Cəlal Paşayev adina

Milli Virtual-Elektron Kitabxananın təsisçisi 

Sərvaz Hüseynoğlu

GƏldİ GƏlmƏlİ müjdƏ, yAXud eşQ
olSuN CƏSARƏt İStedAdıNA

Ruhumuzun paytaxtımız Şuşa şəhərinə müzəffər Ordu-
muz tərəfindən Azərbaycan bayrağının sancıldığı anın
yazısıdır bu. Bütün duyğularım, qəlb titrəyişim "Şuşa azad
oldu, Laçın qurtuldu, Kəlbəcər düşməndən geri alındı!"
müjdəsinə hesablanmışdı. O mutlu müjdənin, saatın,
dəqiqənin, saniyənin yazısıydı düşüncələrimdəki. Bir nəfəs
çəkimlik vaxt önündəydim. Bir an məsələsi qalırdı arada.
Saatım, dəqiqəm, saniyələrim üstümə yürüyən müjdə -
çilərdi. Yarı Qara dəniz, yarı Göy Xəzər sevdası çağlayıb-
coşur içimdə.

Gözlərim önündə ölkə başçımızın ümumxalq birliyini
simvolizə edən sıxılmış yumruqları, yaddaşımda istiqlal
şairi Xəlil Rza Ulutürkün dünyanı oyadan hayqırtısıdı:

Dağlardan atlanır köhlən şəlalə,
Şəlalə dağların mərd övladıdır.
İldırım buludun, tufan dənizin,
Cəsarət kişinin istedadıdır.

Fərqindəyəm, Cəsarət və Kişilik istedadının bütün
dünyaya görk edəcəyi müjdəni bəkləyirəm. Fərqindəyəm, o
müjdə xəbəri bax elə bu saat, bu dəqiqə, bu saniyə Ali Baş
Komandanımızın dilindən səslənəcək!..

Ruhu şad olacaq Qoç Koroğlunun!
Babək qılıncına xəbər yetəcək... 
Əlincə, Savalan yallı gedəcək.
Ruhu şad olacaq Ulu Öndərin!

Yenidən, yenidən, bir də yenidən o böyük dahinin son
çağırışı söz-söz, sətir-sətir əzbərlənəcək. Yenə əziz-əziz yada
düşəcək. Möhtəşəm həyatının düz altmış ilini xalqının hər
günü, hər sabahı ilə yaşamış, müstəqil, azad Azərbaycanı -
mızın qurucusu və memarı olmuş ümummilli lider o
mübarək çağırışı zamanı canı qədər əziz olan xalqına hədsiz
qürur hissi ilə xitab edirdi ki, həyatının son on ili müstəqil
Azərbaycan dövlətinə xidmətdə keçib. Eyni zamanda
"Lakin mənim hələ tamamlamadığım çox perspektivli
planlarım var" - deyə öz böyük haqqıyla üzünü qədirbilən
həmvətənlərinə tutub, onları qarşıdan gələn prezident
seçkilərində prezidentliyə namizəd, siyasi varisi İlham
Əliyevə səs verməyə çağırırdı.

Əslində, bu çağırış ömrünü xalqının, vətəninin
müstəqilliyi və inkişafı naminə girov qoymuş müdrik bir
şəxsiyyətin, dahi siyasətçinin öz xalqı və vətəninə son
yaxşılığı, son böyük xidməti idi... Çünki öz siyasi varisinin
simasında o, gələcəyin ən qüdrətli dövlət başçısını, siyasi
liderini görürdü və bu qənaətdə yanılmadığının fərqin -
dəydi. Fərqindəydi ki, onun siyasi varisi və ciyərparası
"yüksək intellektli, praqmatik düşüncəli, müasir dünya
siyasətini və iqtisadiyyatını gözəl bilən, enerjili və təşəb -
büskar bir şəxsiyyətdir".

Ona görə də Ulu Öndər dərin bir arxayınlıqla bütün

həmvətənlərini əmin edirdi ki, İlham Əliyev onun axıra
qədər başa çatdıra bilmədiyi taleyüklü məsələləri, planları
və işləri layiqincə başa çatdıracaq. Elə bu inamla da "mən
ona özüm qədər inanıram və gələcəyinə böyük ümidlər
bəsləyirəm!" - deyə həmvətənlərinə səslənirdi.

Haqlıydı!

Çünki ümummilli lider, lap erkən, gənc yaşlarında tarix
səhnəsinə çıxmış və zamanın gedişini dönməz iradələrinə
tabe edə bilmiş türk dövlət başçılarının haqqında yetərincə
məlumatlı idi. Dahi siyasətçi haqlı olaraq öz layiqli siyasi
varisinin simasında gələcəyin Metesini, Attilasını, Babəkini,
Fateh Sultan Mehmetini, Şah İsmayılını görməkdə səhv et-
mirdi. Bu gerçəkliyi Dədə Qorqudcasına fəhm edə bilmişdi.
Və öz xalqını, vətənini kimə əmanət etdiyinin fərqindəydi.
Dədə Qorquddan gələn bir müdrikliklə hiss edirdi ki, gec-
tez onun cismani yoxluğu sevimli xalqına dərin üzüntü
yaşadacaq. Eyni zamanda, qəlbən inanırdı ki, onun cismani
yoxluğunun təsəllisini qədirbilən xalqı etimad göstərib
dövlət idarəçilik sükanının arxasına gətirdikləri siyasi
varisindən alacaqlar.

Təbii ki, Ulu Öndərdən müdrik və yenilməz idarəetmə
dərsi almış cənab İlham Əliyev ona göstərilən bu etimadı
fəaliyyətinin elə ilk günlərindən ləyaqətlə doğrultmağa
başladı. Öz dahi atasının imkan tapıb tamamlaya bilmədiyi
və çox perspektivli planlarını qətiyyətlə gerçəkləşdirmək
üçün var gücüylə çalışdı, bütün sahələrdə Heydər Əliyev
siyasətinin qarantı oldu. Və əminliklə bəyan etdi:
"Azərbaycan xalqına söz verirəm ki, bu siyasətə sadiq

qalacağam, heç vaxt bu yoldan dönməyəcəyəm, Heydər
Əliyevin siyasətini davam etdirəcəyəm...".

dedi və etdi də!

Heç unutmadığım, göz yaddaşımın əbədi saxlancına
çevrilmiş bir məqam var... Mən o məqamı dərin üzüntü
içində televiziya ekranından izləyirdim; qədirbilən xalqımız
öz dahi övladını, ümummilli liderini sonsuz ehtiramla son
mənzilə yola salırdı. Böyük Öndərin siyasi varisi,
Azərbaycan Prezidenti cənab İlham Əliyev möhtəşəm
izdihamın önündə irəliləyirdi. Hələ çox gənc və atasının
adaşı olan oğlunun əli ovcundaydı. Son, lap son anda, artıq
vida anı yetişdiyi məqamda Prezident sövq-təbii, bütün
kədərini, təəssüfünü ifadə edəcək bir tərzdə yeniyetmə
oğlunun əlini bərk-bərk sıxdı, yumruqları düyünlədi... Bu,
sonsuz itkinin, əbədi ayrılığın qarşısında mərd, möhkəm
dayanmağın, özünü toparlaya bilməyin vacib mesajıydı...
Həyatın zalım və amansızlığına, ölümün soyuq üzünə qarşı
üsyan, etiraz ifadəsi kimi sıxılmışdı o yumruq...

Və mən ikinci dəfə o yumruğu erməni məkrinə, erməni
xəyanətinə, dünyanın ikiüzlü siyasətlərinə qarşı
düyünlənən, qalxan gördüm. Bütün yaramazlıqlar, vandal-
izm və faşizm əlamətləri önünə nida işarəsi qoymaq üçün
düyünlənmişdi bu yumruq! Bu dəfə cənab Prezidentin əlləri
əziz qardaşı, xalqımızın sevimlisi Rəcəb Tayyib Ərdoğanın
əllərindəydi. Hilallar qovuşmuş, bütünləşmiş, bir cismdə bir
can olmuşdur.

Təbii ki, bir-birinin ardınca erməni işğalından azad edilən
bölgələrimizdən gələn müjdə xəbərini kiprik qırpmadan,

nəfəs çəkmədən gözləyən xalqımız (və bütün türk dünyası)
bu məqamlarda Ulu Öndərin öz siyasi varisinin simasında
gələcəyin ən qüdrətli dövlət başçısını görməsi həqiqətinə bir
daha şahidlik edir. Artıq bütün dünya şahid olur ki, ümum-
milli liderin etibar etdiyi, böyük inamla güvəndiyi siyasi
varisi həqiqətən də yüksək intellektli, praqmatik düşüncəli,
müasir dünya siyasətini və iqtisadiyyatını gözəl bilən, ener-
jili və təşəbbüskar bir şəxsiyyətdir. Məhz bu səbəbdən öz
siyasi varisinin onun axıra qədər başa çatdıra bilmədiyi
taleyüklü məsələləri, planları və işləri layiqincə başa
çatdıracağına əmin olduğundan öz həmvətənlərinə "Mən
ona özüm qədər inanıram və gələcəyinə böyük ümidlər
bəsləyirəm" təminatı verirdi. Bu təminat, əslində, türk
gəncliyinin daim ayaqda olan, fövqəladə iradəyə malik
təbiətinə bəslənən inamdan irəli gəlirdi. Heydər Əliyev
böyük bir uzaqgörənliklə gəncliyə, onun daxili potensialına
inanırdı. Və heç təsadüfi deyil ki, onun siyasi varisi də əsası
Ulu Öndər tərəfindən qoyulan gənclər siyasətini uğurla
davam etdirdi. Müdrik ustadı kimi, tərəddüd etmədən
"Türk hissiyyatlı, İslam etiqadlı, müasir qiyafəli, Avropa
qafalı" (Əli bəy Hüseynzadə) gənclərə idarəetmə sahəsində
yüksək vəzifələri etibar etdi. Məhz bu etibarın, siyasi
uzaqgörənliyin nəticəsidir ki, ölkə başçısının köməkçisi,
Prezident Administrasiyasının Xarici siyasət şöbəsinin
müdiri Hikmət Hacıyev, Azərbaycan Xarici İşlər naziri Cey-
hun Bayramov kimi cavan, praqmatik düşüncəli, dünya
siyasətini gözəl bilən və çox enerjili kadrlar ölkəmizin
idarəetmə sistemində layiqli yer tuturlar. Onların simasında
xalq öz siyasi liderinin uzaqgörən seçimini qəlbən alqışlayır,
ona inanır. Bu gün dünyanın gözü qarşısında Azərbaycan

gerçəkliyini, Dağlıq Qarabağ həqiqətlərini Çanaqqala
zəfərinə götürən, bütün Türk dünyasına o şanlı zəfərin
sevincini yaşadan haqq savaşında ölkə başçısının uzaqgörən
seçiminin, mühüm qərarlarının müstəsna, heç vaxt unudul-
mayacaq böyük yeri var.

Mənimsə bütün varlığım, qəlb titrəyişim o böyük
müjdənin havasına uçunur. Bu, bir an, bir nəfəs çəkimi
məsələsidir. Aldığım hər nəfəs, ruhum, düşüncəm "gəlsin
gəlməli xəbər" istəklisidi. Dəqiqələri, saniyələri sayıram...

11

Qalibiyyət nəğmələri



etibar Nadiroğlu  

şƏHİdlƏR - İGİdlİyİN şAHİdlƏRİ

Olumların hər yozumu olduğu kimi ölümlər də hər
yozumdadır. Ölümlərin vaxtsız sayılması təbiidir.
Dünyadan yetərincə kam almaq, doymaq üçün məxsusi bir
vaxt ha yoxdur. Bax həmin o vaxt alın yazısına bağlıdır,
Yaradanın hökmündədir. Bircə yaradan bilir yaratdığını,
apardığını, bir də bəlli olan vaxtı. Kimsə o vaxtı bilməz...

Amma vaxtı bilinən ölümlər də var ki, o ölümlər yalnız
vətən-millət-torpaq naminə döyüşən ölüm şahidlərinin
taleyinə yazılır. Kimsələr deyil, yalnız onlar ölümlərini
duyurlar. Çünki onların getdikləri döyüşlərin ilkimi, son-
umu ölümlə bağlıdır. 

Bu şərəf üçün döyüşlərə yollananları gözləyən xalq da
bilir ki, iki müqəddəs yol var: ya torpaq, ya da qəhrəmanlıq
dolu savaş! 

Zənnimcə buna görə ölümlərin zirvəsi şəhidlikdir. Axı
onlar məhz bu yolda can qoyurlar. Canlarını qoymaqla
vətən üçün adlarını da əmanət qoyurlar. Bax elə bu
baxımdan xalqın adından yanğıyla səslənən Allahın rəhməti
məhz onların ünvanına qürurla səslənir. 

***

şəhid elsevər Əliyev (əsgər) 
01.01.1992 – 31.10.2020

Onun iki oğul yadigarı böyüməkdədir...
Rayonun Arısu kəndində doğulmuş və kəndin tam orta

məktəbini bitirmiş Elsevər Saqib oğlu Əliyev İkinci Qarabağ
savaşının ilk günlərindən döyüşlərə çağrılmışdı.

O, Füzulinin, Qubadlının və Laçının azad olunması
uğrunda gedən döyüşlərdə igidliklə döyüşmüş və Laçında
şəhid olmuşdur.

Ölümündən sonra “Füzulinin azad olunmasına görə”,
“Qubadlının azad olunmasına görə” “Laçının azad olun -
masına görə” və “İgidliyə görə” medallarına layiq görül -
müşdür.

Ailəli olmuş şəhid Elsevər Əliyevin ailəsində Ömər və
Yusif adlarında iki oğul böyüməkdədir.

Qəbri Arısu kəndindədir.

şəhid şöhrət Qasımov 
16.08.1992 – 29.09.2020

o, ilk şəhid hərbi həkimdir...

Şöhrət Qasımov 1992-ci ildə Böyük Qaramurad kəndində
doğulub, 1997-ci ildən Sumqayıt şəhərinə köçüblər. Orada
Cəbrayıl rayon tam orta məktəbini bitirmiş, Azərbaycan
Dövlət Tibb Universitetinin Hərbi tibb fakultəsinin məzunu
olmuşdur. 

Baş leytenant rütbəsində Tərtərdəki 703 saylı Hərbi
Hissəsində Sahə tibb rəisi vəzifəsində işləmiş və İkinci
Qarabağ savaşının ilk günündən döyüşlərə yollanmış Şöhrət
Qasımov 29 sentyabr 2020-ci ildə Suqovuşan istiqamətində
gedən döyüşlərdə şəhid olmuşdur. Şöhrət Qasımov qısa
müddətli döyüş yolunda həm hərbi həkim, həm döyüşçü
kimi xidmət etmiş, həm də yaralı əsgərlərin döyüş
yerlərindən çıxarılmasında sona qədər xilaskar olaraq
cəsurluğu ilə seçilmişdir.

Ölümündən sonra “Vətən uğrunda” medalına və “3–cü
dərəcəli Vətənə xidmətə görə” ordeninə layiq görülmüşdür.

Gədəbəy rayonunda doğulub, Sumqayıtda yerləşmiş
Cəbrayıl rayon tam orta məktəbini bitirib, Suqovuşanda
şəhid olmuş hərbi həkimin qəbri Sumqayıt şəhərindəki
Şəhidlər Xiyabanındadır.

şəhid vüqar Rüstəmov
Xar xar kəndi: doğulduğu və dəfn edildiyi ünvan

Vüqar Rüstəmov Xar-xar kəndində doğulub, kəndin tam
orta məktəbini bitirmişdi. O, İkinci Qarabağ savaşından
əvvəl 2016-cı ildə Aprel döyüşlərində də iştirak etmişdi.

Füzulinin azad edilməsi naminə gedən döyüşlərdə iştirak
etmiş V.Rüstəmov Şuşanın azad edilməsi döyüşlərində
şəhid olmuşdur. 

Ölümündən sonra “Vətən uğrunda”, “Şuşanın azad
olunmasına görə” və “Cəsur döyüşçü” medallarına layiq
görülmüşdür.

Rayonun Xar xar kəndində dəfn edilmişdir.

şəhid elfaq Nağıyev (gizir) 
26.12.1996 – 23.10.2020

Adına Bakıda küçə olan “Qorxmaz gizir” 

Elfaq Nağıyev Parakənd kəndində doğulub, kənd tam
orta məktəbini, ardınca Şamaxı Humanitar Kollecinin
“Bədən tərbiyəsi müəllimliyi” ixtisasını bitirmişdir. 2019-cu
ildə Hərbi Hissədə Gizir olaraq fəaliyyət göstərmişdir.

Xocavənd rayonundakı döyüşlərdə şəhid olmuş Elfaq
Nağıyev Füzuli, Cəbrayıl, Zəngilan, Qubadlı və Hadrut
rayonlarının azad edilməsi uğrunda da qəhrəmanlıqla
döyüşmüş, Hadrud qəsəbəsinin alınması şərəfinə
Azərbaycan bayrağını qaldırmışdır.

Ölümündən sonra müvafiq medallara layiq
görülmüşdür: “Vətən uğrunda”, “Cəbrayılın azad
olunmasına görə”, “Xocavəndin azad olunmasına görə”,
“Füzulinin azad olunmasına görə”.

İgidliyinə, cəsurluğuna, mahir döyüş idarəçiliyinə görə
onu döyüş yoldaşları “Qorxmaz gizir” adlandırmışdılar.

Bakıda Sabunçu rayonu Zabrat qəsəbəsində bir küçə və
bir bulaq “Qorxmaz gizir”in şərəfinə adlandırılmışdır. Ona
məxsus bilgilər və şəxsi əşyalar Azərbaycan tarixi muzeyinə
verilmişdir.

Rayonun Parakənd kəndində dəfn edilmişdir.

şəhid Novruz Həsənov (əsgər) 
20.02.1996 - 09.11.2020

Gədəbəyli Novruz şuşada şəhid oldu...

Gədəbəy şəhərində doğulmuş, evin tək oğlu və Gədəbəy
şəhər İlham Əliyev adına 1 sayı Tam orta məktəbdən sonra
Novruz Cumalı oğlu Həsənov Bakı Dövlət İqtisadiyyat və
Humanitar Kollecini də bitirmişdi. 

Novruz hələ uşaqlıq illərindən cüdo və sərbəst güləş
idman növləri üzrə məşğul olaraq, uğurları ilə seçilmiş, 15-
dən çox medal və diploma layiq görülmüşdü.

O da İkinci Qarabağ savaşının ilk günündən döyüşlərə
çağrılmışdı. Hələ həmin döyüşlərə bir gün qalmış o, qürurla
Azərbaycan bayrağı alacağını və maşınına taxacağını tay-
tuşlarına söyləmişdi. 

İlk dəfə o, Murov yüksəkliyi uğrunda gedən döyüşlərlə
başlamış, ardınca Füzulinin və Şuşanın azad olunması
uğrunda gedən döyüşlərdə igidliyi ilə seçilmiş, Şuşadakı
döyüşlərdə şəhid olmuşdu. 

Novruz ölümündən sonra “Vətən uğrunda”, “Hərbi
xidmətlərə görə” və “Şuşanın azad olunmasına görə”
medallarına layiq görülmüşdür.

Gədəbəydəki Şəhidlər Xiyabanında dəfn edilmişdir.

şəhid yasin məmmədov 
03.05.1998 – 27.10.2020

Ali təhsilli şəhid mühəndis...

Yasin Məmmədov Gədəbəy rayonunun Çanaqçı
kəndində doğulmuş, kəndin tam orta məktəbini
qurtarmışdı. Bunun ardınca 2019-cu ildə Azərbaycan
Texniki Universitetini ali təhsilli mühəndis olaraq bitirmiş
Yasin İkinci Qarabağ savaşının ilk günlərindən döyüşlərə
çağrılmışdı.

Ali təhsilli mühəndis Qubadlının, Laçının və Füzulinin
azad olunması uğrunda gedən döyüşlərdə igidliklə
döyüşmüş və Füzulidə şəhid olmuşdur. 

Ölümündən sonra “Füzulinin azad olunmasına görə”,
“Qubadlının azad olunmasına görə”, “Laçının azad
olunmasına görə” və “Vətən uğrunda” medallarına layiq
görülmüşdür.

şəhid tural məmişov (əsgər) 
05.04.1992 – 05.11.2020

o, evin tək oğlu və ailəli idi...

Tural Tələt oğlu Məmişov Gədəbəy rayonunun Maarif
kəndində doğulmuş və kənd məktəbində təhsil almışdı. Bir
oğul, bir qızdan ibarət olan ailənin övladı Tural ailə
qurmuşdu. Onun da yadigar bir oğlu, bir qızı qalmaqdadır.

Tural İkinci Qarabağ savaşının ilk günlərindən döyüşlərə
çağrılmışdı. Qubadlının, Cəbrayılın və Laçının azad
olunması uğrunda gedən döyüşlərdə igidliklə döyüşmüş,

50-yədək düşmənin məhv edilməsində igidliyi ilə
seçilmişdir. 2020-ci ilin 05 noyabrında Laçında şəhid
olmuşdur.

Ölümündən sonra “Qubadlının azad olunmasına görə”,
“Laçının azad olunmasına görə” “Cəbrayılın azad
olunmasına görə”, “Vətən uğrunda” və “Hərbi xidmətlərə
görə” medallarına layiq görülmüşdür.

Doğulduğu Maarif kənd Qəbristanlığında dəfn
edilmişdir.

şəhid Bayram Qasımov (əsgər) 
21.03.2001 – 05.10.2020
19 yaşlı ordenli şəhid

Bayram Arzu oğlu Qasımov Gədəbəy rayonunun
Novoivanovka kəndində doğulmuş, kəndin tam orta
məktəbini bitirmişdi.

Dünyanı təzəcə görürkən yeniyetmə Bayram İkinci
Qarabağ savaşının ilk günlərindən döyüşlərə çağrılmışdı.

Füzulinin, Kəlbəcərin və Cəbrayılın azad olunması
uğrunda gedən döyüşlərdə igidliklə döyüşmüş və şəhid
olmuşdur.

Ölümündən sonra “Azərbaycan bayrağı” ordeni,
“Füzulinin azad olunmasına görə”, “Kəlbəcərin azad
olunmasına görə” “Cəbrayılın azad olunmasına görə”,
“Vətən uğrunda” və “Cəsur döyüşçü” medallarına layiq
görülmüşdür.

Şəhidin adına küçə verilməsi nəzərdə tutulmuşdur.

şəhid orxan teymurlu (kiçik çavuş)
27.07.1996 – 08.10.2020

şınıxlı cəsur olmaya bilməz...

Orxan Şaiq oğlu Teymurlu Şınıx mahalının Fərzalı - Şınıx
kəndində doğulmuş, yaxınlıqdakı İsalı kənd tam orta
məktəbini, ardınca isə Sumqayıt Dövlət Universitetini
bitirmişdi.

Şınıxın adı çəkiləndə göz önündə oradakı sakinlərin
doğumdan ölümədək cəsur olduqları canlanır. Erməni
fitnələrinin, erməni qəsdlərinin hər an baş verə biləcək
sərhədində yaşadıqlarından daim ayıq olmaq zorunda olan
şınıxlılar sanki doğuşdan cəsur olurlar. Bax bu diyarda
doğulmuş Orxan Teymurlu sanki döyüşlərdən döyüşlərə
yollanmışdı. O da digər şəhidlər kimi ya qazi, ya şəhid
olacağını bilirdi.

Hadrut, Suqovuşan və Ağdərə uğrunda gedən
döyüşlərdə seçilmiş və Ağdərədə şəhid olmuş Orxan
ölümündən sonra “Suqovuşanın azad olunmasına görə”,
“Vətən uğrunda” və “Cəsur döyüşçü” medallarına layiq
görülmüşdür.

Ali təhsilini bitirsə də diplomunu görmədən şəhidlik
zirvəsinə ucalan Orxan Teymurlunun qəbri rayonun Fərzalı
kəndindədir.

etibar Nadiroğlu

şƏHİdlƏRƏ ƏlAvƏ

Hər kəs özlüyündə, böyük dünyanın kiçicik bir
dünyasıdır. Bax o kiçicik dünyada hər kəs xəyalları, arzuları,
bir sözlə öz “mən”i ilə yaşamaqdadır. O “mən”lər təbii ki,
həyatın irili-xırdalı qayğılarında bərkiyirlər, özlərinə məxsus
mənlik ünvanınlarını tanıdırlar. Kimsə dostlar-tanışlar,
kimsə qohum-qonşular, kimsə iş sahəsində, kimsə də ölkə
dövriyyəsi qədərində sayılır. 

Onların imkanlısıda, imkansızı da, həyatından razısı da,
razı olmayanı da olur. Dünya yaranandan bunları
görməkdədir. Bu fərqlərdəki fərdlər eyni ha ola bilməzdilər.
Eyni adda olmadıqlarıtək eyni dadda da ola bilməyiblər və
həqiqət odur ki, min illərdir beləcə yaşamaq davam
etməkdədir. Fələk bildiyini ələk də bilir əslində. Biri
elədiyində, digəri ələdiyindədir. 

Sadalanan bütün bu sayaq adilər adi tək, həm də adıtək
yaşayırlar, ölürlər. Onlara rəhmət dualarını da məhz adilər
oxuyurlar, “Allah rəhmət eləsin!” deyərək...

Bir də var rəhmətini Vətən oxuyan bəndələr. Əslində
onlar da həyatları qədərincə adi yaşayırlar. Fəqət onlar
ölümləri ilə aliləşirlər. Bu aliliyi onlar məhz döyüşərək
qazanırlar. Kimsə şəhid olaraq torpağa əmanət olub,
ziyarətləşdirir, xiyabanlaşdırır, kimsə də qazi olaraq
nümunə sayılır.

Vətən sevgisi, vətəndaş təpəri bax budur. Millət
təəssübkeşliyi, dövlətə bağlılıq, ata-ana tərbiyəsi və bundan

doğan övladlıq şərəfi bax budur. Bu şərafətdə dövlət
tərəfindən atılan addımlar, aparılan işlər təbii ki, mühüm rol
oynamaqdadır. Həm də bunların təsiridir ki, millətlə dövlət
həmrəyliyi, vətənlə vətəndaş bağlılığı aşkar görünməkdədir. 

“Mən torpağımın bütövlüyü, dövlətimin müstəqilliyi yol-
unda cəsurcasına döyüşməyə və döyüşlərdən qazi olaraq
qayıtmağa canımla-qanımla hazıram, ölsəm şəhidlik qüru-
rumu Vətənə halal edirəm!” deyən gəncləri görəndə
məğrurluq dolu hisslər keçirməyə bilmirsən. Gələcək
ümidli, gələcək soraqlı bütün diləklərini vətənin
müdafiəsinə həsr edən o oğullar ən dəyərli qiymətə,
hörmətə layiqdirlər.

Vətən, millət tam əmindir övladlarının sağlam əqidələ -
rinə, vətən-millət-torpaq sevərliklərinə, qəhrəmanlıqlarına.
O övladlar ki, onlar Xətai, Nadir Şah, Babək babalarının
varisləri olduqlarını aydınlıqla dərk və görk edirlər. O
övladlar ki, onlar Mehdi Quliyev, Həzi Aslanov, Mehdi
Hüseynzadə kimi qəhrəmanların əfsanələrini yaşadırlar.
Özü də onlar daha Sovet dövləti adına deyil, doğma vətənə
mənsub olan torpaqlar uğrunda döyüşürlər. Bu doğmalığın
isə ayrıca doğal duyğusu var...

Daha Azərbaycan Qarabağ dərdi çəkmir, Qarabağ
təntənəsi dünyaya bəyan edilir. Alındı düşmən
tapdağındakı torpaqlarımız. Dünya Azərbaycanı daha təkcə
sərvətləri ilə deyil, həm də Zəfəri ilə tanımaqdadır. O Zəfər
ki, orda Şuşa, Xankəndi, Kəlbəcər, Qubadlı, Laçın, Zəngilan,
Füzuli, Xocavənd, Suqovuşan sevinci var.

2021-ci ilin zəfərinin ardınca 2022-ci ilin bəlkə də ən
diqqətçəkənliyi Şuşa ili adlandırılmasıydı. Bu adlanma
təsadüfi deyildi, bir həqiqət, bir arzu, bir nisgil, bir hünər

qədərindəki zərurətiydi. Bu adlanmada yurda olan
sevginin, tarixə olan baxışın, döyüşün, zəfərin əlamətləri
yaşanmaqdadır.

Şuşa ilk olaraq qədim Azərbaycan yurdu, qədim tarixi
ünvan, səfalı, füsunkar məkandır. Şuşa şiş qayalı Şişədir,
şüşə havalı Şüşədir, daha sonra indiki adla daha çox
tanınmış Şuşadır. O, Qarabağın qala şəhəri, şəhərin
qalasıdır. Şəhər kimi təməlində Pənahəli xan olan
Pənahabaddır, Qarabağın pənahıdır, gümangahıdır...

Şuşa hakimiyyətə gəlməkdə-hakimiyyətdən getməkdə
olan xanların ha-kim sarayı, qorxudan və qorxudulan
mövqe məqamı olmaqla, həm də səsin-avazın harayı, bəmə-
zilə həmdəmlərin havacat məqamıdır, ədəbi-musiqili xan
könüllərin hakimiyyətidir...

Şuşa ilklərin həvəsində hoylanan, ilklərin nəfəsində boy-
lanan ilklər di-yarıdır. O, ilk Şərq operası, ilk musiqili
komediya, ilk operetta, ilk balet, ilk Dövlət Himni müəl -
lifinin, ilk SSRİ və ilk Azərbaycan SSR Xalq ar-tistlərinin, ilk
peşəkar bəstəkarın, ilk dirijorun, ilk ədəbiyyat tarixçisinin,
ilk rəsmi mətbuat tedaktorunun, daha neçə ilklərin
doğulduğu yurddur...

Şuşa “Qarabağ şikəstəsi”dir, Qarabağın səsidir-nəfəsidir,
“Rast”ıdır, “Çahargah”ıdır, “Şur”udur. Şuşa musiqidə
sözdür-sözdə musiqidir-de-yə, o, bir incəsənət komplek-
sidir. Bu kompleksdə çalğı oxunu, oxu çal-ğını tamamlayır.
Bu kompleksdə səhnə hakimiyyətdir, amma o hökmə könül
dolusu qulaq asan-baxan, həvəslə “hə” deyən tamaşacıdır.
Cünki burada bir akademik anlayış var, akademik tərz var...

Şuşa qayalar sülaləsi, dağlı-dərəli təbiət ailəsi olaraq
coğrafi nəsilliklərə sahib olduğu qədər, Cavanşirlər, Qacar-

lar, Hacıbəylilər, Bədəlbəylilər, Bülbüllər, Əmirovlar, Behbu-
dovlar və sair kimi məşhur nəsillərə də sahibdir... 

Şuşa –zaman-zaman erməni vəhşiliklərinə qəhrəmanlıqla
sinə gərən qılınclı-tüfəngli-tanklı-avtomatlı döyüş mey -
danıdır, səngərdir. O, həm də zamanında erməni-rus bir-
liyinin işğalına dücar etdirilmiş və 2021-ci ilin Zəfəriylə
yenidən tarixi vətəninə qaytarılan hünər salnaməsidir...

Əmin ol Vətən, əmin ol Azərbaycan! Sənin həm önündə,
həm də arxanda duran mətin övladların var. O övladlar ki,
həm qazi, həm də şəhid olmağa hazırdırlar. Onlar
bununçün doğulublar, bununçün yaşayırlar.

musa Ələkbərli

BütüN uCAlıQlAR SƏNİNdİ, vƏtƏN!..

İndi sən hamınınsan, Ordumuzun 
Ali Baş Komandanı, möhtərəm İlham Əliyevə

Ali Baş Komandanım,
İndi sən hamınınsan.
Rəssam fırçasınınsan,
Şair ilhamınınsan.

Bütün dünya eşidir
İndi qalib səsini.
Adına ünvanlayır
Bəstəkar bəstəsini.

İndi xalqın yanında
İki deyil bir sözün.
Qarabağdan başlayır
Ali sözün, pir sözün.

Adına məktub gəlir
Aranından, dağından.
Başı uca çıxırsan
Tarixin sınağından!

O məktubun hər biri
Qarabağa sevgidi.
Bu ağrı çox uzandı,
Bu döyüş çox ləngidi!

Otuz il sən çalışıb
Qalib ordu yetirdin.
Yağıların işini
Otuz günə bitirdin!

Yenilməz güc sahibi,
Məğrur bir sərkərdəsən.
Ən uca məqamdasan,
Ən möhtəşəm yerdəsən!

Sənin Qarabağ sevgin,
Sənin Vətən istəyin
Vurğusuna dönübdür
Yurdunda hər ürəyin!

Xalqın bir yumruq kimi
Cani-dildən birləşib.
Yerişi vüqarlanıb,
Addımı mətinləşib!

Vətənimdə hər kəsin
Sənə dikilib gözü.
Səndən gözləyir ancaq
Açıq sözü, şax sözü.

Bu torpaq başdan-başa
Qələbə soraqlıdı.
Bu gün sözün-söhbətin
Hər kəsə maraqlıdı!

İndi sən hamınınsan,
İndi hamı sənindi.
Sarsılmaz birliyimiz
Bu şanlı Vətənindi!

musa Ələkbərli

şuşA SevİNCİ

Ordumuz yazıbdır bu şanlı şeiri,
Məğrursan, qalibsən, sən indi, Vətən!
Şuşa ucalığın döndüsə geri,
Bütün ucalıqlar sənindi, Vətən!

Nə yaxşı daşını atdı xiffətin,
Nə yaxşı çıxmadı boşa sevinci.
Böyük qələbəyə təşnə millətin
Kaş elə bu sayaq daşa sevinci!

Yerdən də, göydən də istənib gəlib,
Xarıbülbül ilə süslənib gəlib.
Xalqın göz yaşında islanıb gəlib,
Necə möhtəşəmdi Şuşa sevinci!!!

Şəhidim qanıyla endirib yerə,
Can verib, canıyla endirib yerə.
Bir Nuh tufanıyla endirib yerə,
Dönmüşdü əlçatmaz quşa sevinci.

Əsiri olmuşduq qəza-qədərin,
Ağrımız məlhəmsiz, yaramız dərin...
Əlində itmişdik dərdin, kədərin,
Vermişdik yuxuya, huşa sevinci.

Ağrı-acılara köksünü gərdi,
Qaniçən yağıya "toy tutdu" mərdi.
Otuz il qəlbində daşlaşdı dərdi,
Bu millət çalmadı daşa sevinci!

Mindi Ağatına xalqın nər oğlu,
İlham Heydər oğlu - o hünər oğlu.
Ərdoğan arxalı türkün ər oğlu
Sülh ilə gətirdi başa sevinci!!!

Nə dərdin, nə də bir məlalın olsun,
Bütövlük - şöhrətin, cəlalın olsun.
Ana südü kimi halalın olsun
Xalqım yaşadıqca yaşa sevinci!

musa Ələkbərli

XudAyAR tƏSNİFİ

Xalqımızın şəhid oğlu
Xudayar Yusifzadənin xatirəsinə

Vətənin bağrından qopan nəğməsən,
Qanına, ruhuna hopan nəğməsən.
Öz şah amalını tapan nəğməsən,
Gəzəcək yurdunu nəğmən, Xudayar.
Hər gün kövrələcək, hər gün dolacaq,
Ağrıyla, göynəklə yadda qalacaq,
O cavan ömrünə rəğmən, Xudayar.

Bu təsnif zirvələr, dağlar təsnifi,
Allahın yanına çatdı bir əli.
Ağladan təsnifin, ağlar təsnifin
Könüllərə köçən nəğmə heykəli!..

Ölümsüz etdiyin nəğmədi ömrün,
Dinər zaman-zaman nəğmən, Xudayar.
Şimşək qırmancına çevrilər səsin
Döyər, döyəcləyər bizi budayar...

Onu özün kimi oxuyan hanı?
Adındı, səsindi, özündü nəğmən.
Vətəndi, Vətənin bir parçasıdı,
Vətən sevgisinə özüldü nəğmən!
Ölümsüz etmisən sən o nəğməni,
O nəğmə əbədi yaşadar səni!

Qoy məndən uzaqda göynəsin qələm,
Ocaqda qoymusan əlimi, oğul.
Nə desin, nə yazsın, neynəsin qələm,
Nəğmən öldürdüsə ölümü, oğul?!

Neçə ki Vətən var, Azərbaycan var,
Dinər pərdə-pərdə nəğmən, Xudayar.
Neçə ki mənim də canımda can var,
Səsindən alışar, odlanar sinəm.
Gözümdə göllənər bu qürurlu qəm,
O cavan ömrünə rəğmən, Xudayar!

Xudayar! - Vətənin qurbanı oğul,
Sən o təsnifinə ayrı rəng verdin.
Onun hər xalına, zənguləsinə
Qırılmaz, pozulmaz bir ahəng verdin.

O sənin balandır, çıxacaq önə,
Sənli yanğısını bölüşəcəkdir.
Vətən dara düşsə, hayqırıb yenə
Cəsur əsgər kimi döyüşəcəkdir!

musa Ələkbərli

ANAlAR, şƏHİdlƏR...

Dərdin paylanıbdır obaya, elə,
Tarix bu yaranı unudan deyil.
Bu günün qələbə sevinci belə
Gözünün yaşını qurudan deyil.

Batdı gözlədiyin nişanı, toyu
Bir daha sən onu görməyəcəksən.
"Anan ölsün" deyib bir ömür boyu
Məzarı üstündə göynəyəcəksən.

Nələr çəkdiklərin Tanrıya bəlli,
Qaysağı yaranın dərini verməz.
Nə mahnı, nə şeir, heç bir təsəlli
Sənə öz oğlunun yerini verməz.

Qəlbiniz həsrətdən oda düşəndə
Gedin Qarabağa siz axın-axın.
O şəhid oğlunuz yada düşəndə
Murova boylanın, Şuşaya baxın.

Silinməz bu ağrı, bitməz bu səfər,
Yolun çox uzundur şəhidim, sənin.
İki min səkkiz yüz səksən bir nəfər
Şəhid anası var indi Vətənin.

Qəlbindən silinməz getməz bu kədər
Sizi zaman-zaman anacaq onlar.
Şəhid balasına yandığı qədər
Doğma Vətəninə yanacaq onlar.

İgidlər önünü kəsdilər şərin
Açıldı Vətənin qolu, qanadı.
İki min səkkiz yüz səksən bir nərin
İndi bir kəlmədə boy verir adı!

Şəhidlər - nur verən Günəşə, Aya,
Şəhidlər, tarixə dönən şəhidlər.
Şimşək yanğısıyla gəlib dünyaya,
Şimşək alovutək sönən şəhidlər!

Yarımçıq ömürlə bütöv getdiniz,
Bu yurdda Günəşlə, Ayla tənsiniz.
Siz canı Vətənə fəda etdiniz,
İndi hər biriniz bir Vətənsiniz.

Sizə ağı deyib öyən analar,
Qəlbimi yer-yerdən qanadır indi.
"Oğul, anan ölsün" deyən analar
Anamız Vətənə anadır indi!

musa Ələkbərli

oğuldu
II Vətən müharibəsinin

bütün könüllülərinə

Qəlbinin hökmüylə getdi cəbhəyə
Döyüşü könüllü seçən oğuldu.
Əsirlikdə qalan torpağım deyə
Dünyada hər şeydən keçən oğuldu.

Bu həyat çəkmişdi neçə dağ ona,
Canından əzizdi bu torpaq ona.
Buta verilmişdi Qarabağ ona,
Haqqın badəsini içən oğuldu.

İllərlə yığılan qəzəbi, kini
Partladı köksündə bir mərmi kimi.
Gərək biz unudaq qibtə hissini
Küsənib deməyək "çeçen oğuldu".

Vətən harayına uçub gəlib o,
Bu yolu könüllü seçib gəlib o.
Polad köynəyindən keçib gəlib o,
Mübariz dərsini keçən oğuldu.

Önündə bu uca şərəfin, şanın,
Heyrətdən böyüdü gözü dünyanın.
Onu ağlamayın, qürurla anın,
Tarixdi, tarixə köçən oğuldu.

İbrahim İlyaslı

QARşıNıZdA BİR ömüR 
SAyQı duRuşuNdAyıZ! 

Vətən müharibəsinin şanlı şəhid və qazilərinə
Qarşınızda bir ömür sayqı duruşundayız

Vətən sizə can dedi, Vətənə can verdiniz,
Damarları təpimiş torpağa qan verdiniz.
Otuz il otuz yerdən yaraları çatlayan,
Millətə qırx dörd gündə şəfayla şan verdiniz!
Adınızla tarixə möhürləndi bu payız,
Qarşınızda bir ömür sayqı duruşundayız!

Bir çağırışı bəs etdi Ali Baş Komandanın,
Yüz illərə tən oldu - hökmünə bax bir anın?!
Vahimədən yağılar pərən-pərən oldular,
Haləsi böyüdükcə çəkdiyiniz hilalın.
Adınızla tarixə möhürləndi bu payız,
Qarşınızda bir ömür sayqı duruşundayız!

Belə Vətən savaşı yer üzü görməmişdi,
Nə dağı, nə dərəsi, nə düzü görməmişdi...
Bu xalq on min doqquz yüz əlli gecə yaşayıb,
On min doqquz yüz əlli gündüzü görməmişdi.
Adınızla tarixə möhürləndi bu payız,
Qarşınızda bir ömür sayqı duruşundayız!

Xan Araz Sizi görcək qəhərlənib ağladı,
Köhlən Xudafərinin şahə qalxdı tağları.
O taydan bir ün qopdu, yer-göy lərzəyə gəldi,
Bu tayda ucalınca sənin zəfər bayrağın!
Adınızla tarixə möhürləndi bu payız,
Qarşınızda bir ömür sayqı duruşundayız!

Azğın düşmənlərinə çoxları çıxdı yiyə,
Avropa diş qıcadı, Asiya getdi küyə...
Ancaq birə-beş artdı gücünüz, qüdrətiniz,
"Hər zaman yanındayız!" - hayqırınca Türkiyə.
Adınızla tarixə möhürləndi bu payız,
Qarşınızda bir ömür sayqı duruşundayız!

Nərənizdən Şuşada qaya qopdu, daş yandı,
O gün qaş qaralmadı, qaralacaq qaş yandı.
Dəmir yumruğunuzun zərbindən yer titrədi,
Odlu nəfəsinizdən düşmən başa-baş yandı!
Adınızla tarixə möhürləndi bu payız,
Qarşınızda bir ömür sayqı duruşundayız!

Ruhlar səltənətində ucalıqlar sizindi,
Uca başlar sizindi - uca dağlar sizindi.
Başqa yerdə gəzməsin haqqı haqq arayanlar,
Məmləkətdə haqq olan bütün haqlar sizindi.
Adınızla tarixə möhürləndi bu payız,
Qarşınızda bir ömür sayqı duruşundayız!

Ürəyim pasrçalansın, üzüm ağ olsun! - dedi
Heç nəyimiz olmasın, Qarabağ olsun! - dedi.
Bundan böyük ibadət görünməyib cahanda -
Şəhid doğan analar: "Vətən sağ olsun!" - dedi.
Adınızla tarixə möhürləndi bu payız,
Qarşınızda bir ömür sayqı duruşundayız!

Azərbaycan adını sinənizdən asdınız,
Yeni tarix yaradıb, yeni dastan yazdınız.
Qazi hüzurlarıdır daha səcdə yerimiz,
Şəhid məzarlarıdır ən müqəddəs andımız.
Adınızla tarixə möhürləndi bu payız,
Qarşınızda bir ömür sayqı duruşundayız!

İbrahim İlyaslı

ZƏFƏR mARşı

Müzəffər Azərbaycan ordusunun Bakının
Azadlıq Meydanında düzənlənən Zəfər paradına

Ayağını yerə bir az da bərk vur,
Başını bir az da uca tut, əsgər!
Sən başdan-ayağa qürursan, qürur,
Sən ey komutanı Tanrıkut əsgər!
Göylər zəfərinə maşallah deyir,
Yerlərdə baqisən, inşallah, deyir!

Sən Tanrıdağından qopan ərənsən,
Qanı bozkırlara hopan ərənsən.
Şuşa qalasında diş-dırnağıyla
Yağını aslantək qapan ərənsən.
Göylər zəfərinə maşallah deyir,
Yerlərdə baqisən, inşallah, deyir!

Haqq sənə zəfəri halal buyurub,
Ulduzun üstünə hilal buyurub.
Bismillah! - deməyə dil verib sənə,
Deyincə, düşmənə zaval buyurub.
Göylər zəfərinə maşallah deyir,
Yerlərdə baqisən, inşallah, deyir!

Orduya dönüşə, el səni yenməz,
Min irmaq yığıla, sel səni yenməz.
Səni yenmək üçün yaradıb Allah,
Özündən savayı əl səni yenməz!
Göylər zəfərinə maşallah deyir,
Yerlərdə baqisən, inşallah, deyir!

Ayağını yerə bir az da bərk vur,
Başını bir az da uca tut, əsgər.
Bəşərin xilası səni gözləyir,
Ey Haqqın ordusu, Tanrıkut əsgər!
Göylər zəfərinə maşallah deyir,
Yerlərdə baqisən, inşallah, deyir!

məmməd İsmayıl

BoyuNA QuRBAN olum, AZƏRBAyCAN ƏSGƏRİ 
düNyANıN ƏN müBARƏk QƏlƏBƏSİ SƏNİNdİR 

Üç-dörd ay bundan öncə saytlardan birinə verdiyim mü -
sa hibədə, sanki içimə dammış kimi demişdim: Mən məğlub
millətin məğlub şairi kimi dünyadan köçməyəcə yəm. Səsimi
duyan Tanrıya şükürlər olsun. Və dualarım Qarabağımızı
qanı, canı bahasına işğaldan azad etməkdə olan igidləri -
mizlədir. Dünyanın harasında yaşamasından asılı olmaya raq
bütün Azərbaycan türklərinin gözü, qulağı Azər  bay  canda -
Qarabağdadır. Allah yar və yardımçımız olsun... 

Boyuna qurban olum, Azərbaycan əsgəri
Dünyanın ən mübarək qələbəsi sənindir
Bu Vətənin nəyi var - azı-çoxu döyüşür,
Dağı, daşı, torpağı, varı, yoxu döyüşür.
Neçə şəhid igidin nakam ruhu döyüşür,
Bir əsgərə çevrilir burda hər məzar daşı,
Qürur yerim, nə yaxşı başlatdın bu savaşı...

Ocağının başına çıxmağa yad gözləmə,
Dur, ayaqdan başa çıx, başqa imdad gözləmə.
Andın vətənin andı qeyri bir and gözləmə, -
Adın Vətən adıyla çəkilərsə yanaşı,
Bu vuruş haqq vuruşu, bu savaş haqq savaşı.
Bu insan dənizində hər insan bir adacıq,
Doğmaca yurdumuzu viran qoydu yad acıq.

Haqdı səni səsləyən haqq üçün cihada çıx,
Yürü, igid səfinin nə arxası, nə başı,
Bu vuruş haqq vuruşu, bu savaş haqq savaşı.
Beşcə kəlmə sözüm var, canım ey cavan əsgər,
Yoluna uğur deyim, Xan Eyvazım, xan əsgər.

Boyuna göz dikmişəm, boyuna qurban, əsgər
Bu hücumun sonunda ölüm var uzaqbaşı,
Bu vuruş haqq vuruşu, bu savaş haqq savaşı.
Ağzımda haqq deyirəm, bu haqq səsi sənindir,
Hələ haqqın nahaqla bəhsəbəhsi sənindir,
Dünyanın ən mübarək qələbəsi sənindir,
Bu qələbə yolunda nə dayan, nə yavaşı,
Bu vuruş haqq vuruşu, bu savaş haqq savaşı.

Gülayə könül

vƏtƏN ömRüN BAşlAyıB

Qəhrəman şəhid Natiq Qasımova ithaf olunub

Yolum düşdü yenə də, şəhidlər şəhərindən,
Sənin rəsmini gördüm, qayaların qaşında.
Mübarək ana yurdun torpağında, daşında, 
Əbədi yaddaşında vətən ömrün başlayıb.

Bənövşələr boy atır, ayağının izində, 
Ümüdümdə açılan lalənin, nərgizin də.
Bu yurdun hər üzündə, dərəsində, düzündə, 
Hər gecə-gündüzündə, vətən ömrün başlayıb.

Saçlarımı sərmişəm yaranı bağlamağa.
Çiçək-çiçək hörmüşəm, yaranı bağlamağa. 
Ana südü demişəm, yaranı bağlamağa, 
Haqqını haqlamağa, vətən ömrün başlayıb.

Gördüm yağan yağışda şəkil çəkdirənlərin, 
Sən boyda, sən naxışda şəkil çəkdirənlərin.
Dayanıb şəklin ilə, şəkil çəkdirənlərin,
Baxdıqları baxışda vətən ömrün başlayır. 

Saydım, saya gəlmədi sayı vətən Şəhidim, 
Torpağı, həm havası, suyu Vətən Şəhidim. 
Səngər-səngər boy atdın boyu Vətən Şəhidim, 
Sayı vətən Şəhidim, Vətən ömrüm başladı.

Heç vaxt yaddan çıxmayan, heç vaxt unudulmayan, 
Yenilməz tarixlərin yaddaşında yaşadın. 
Sən öldürdün ölümü, sən ey şanlı Şəhidim, 
Ölümsüzlük adında Vətən ömrüm başladı.

Gülayə könül

uCAltdığıN BAyRAQdAN 
SƏNİN ƏtRİN GƏlıR

Şəhid Natiq Qasımova həsr olunur

Başına dolanıram yazdığım hər misradan,
Yuxusunu tərsinə yozduğum hər misradan. 
Gözümdə dərya daşdı, üzdüyüm hər misradan, 
Ömrünü yarpaq-yarpaq gəzdiyim hər misradan,

Sənin ətrin gəlir.

Bu əmanət qoyduğum hər qarış yurd yerində, 
Uğuruna can qıydığın, hər qarış yurd yerində. 
Sən eşqinə uyuduğun hər qarış yurd yerində, 
Bəsləyib-becərdiyin hər ağacdan budaqdan,
Hər çiçəkdən, yarpaqdan sənin ətrin gəlir.

Dalğa tək şaxə durdun, sellərin yaxasında.
Çiçəkləyir şəklin, ellərin yaxasında.
Əllərini görmüşəm göylərin yaxasında, 
Ucaltdığın bayraqdan sənin ətrin gəlir. 

Şəhadətə ucalmaq an içində an yeri.
İndi də and yeridi, köynəyində qan yeri. 
Qaranlıqlar çəkildi, sökülübdü dan yeri, 
Açılan sabahlardan sənin ətrin gəlir.

Xatirələr dil açıb, gözləri yaş kimiyəm.
Əyilib səngərindən su içən quş kimiyəm. 
Doymaq olmur ətrindən, sanki bihuş kimiyəm, 
Geyindiyin torpaqdan sənin ətrin gəlir. 

Ulduz-ulduz arzular dindi işıq selinə, 
Ehtişamlı baxışlar döndü işıq selinə.
Yandırdığın ağ şamlar, yandı işıq selinə.
Məşəl-məşəl alışan o oddan, o alovdan. 
Asdığın çıl-çıraqdan sənin ətrin gəlir. 

Göz yaşımı duaya, döndərdin gülə-gülə.
Mən adına dualar, göndərdim gülə-gülə. 
Gül açdı cənnətində, gülləndin gülə-gülə, 
Aldığım hər nəfəsdən sənin ətrin gəlir. 

Biçilibdi boynuna, Vətən haqqı, yurd haqqı, 
Haqladığın hər haqdan sənin ətrin gəlir. 
Əllərimi açmışam Allahın dərgahına, 
Yerdən, göydən, Allahdan sənin ətrin gəlir.

Gülayə könül

vƏtƏN oldu

Şəhidlərimizə ithaf olunur

Geydin köynəyini Ana Vətənin, 
O qədər can dedin, can Vətən oldun.
Səni köynəyindən keçirdi Vətən, 
Qeyrət damarında qan Vətən oldu. 

Boylandım boyuna, baxdım uca sən, 
Ucadan-uca gördüm, gördüm uca sən.
Vətən bayrağını tutdun uca sən, 
Söküldü göylərdə dan Vətən oldu. 

Uca zirvələrdə quruldu taxtın, 
Səni deyə-deyə sən də sən oldun. 
Sığdırdın bir ömrü bircə ana sən,
Bir ana sığışan an Vətən oldu. 

Ömrü qanad açdı ölümsüzlüyün, 
Tarixə bir tacdı ölümsüzlüyün,
Qanı işıq saçdı ölümsüzlüyün, 
Səngər, səma, hər yan Vətən oldu. 

Baxdığın baxışdan bir ordu keçdi, 
Güldüyün gülüşdən bir ordu keçdi. 
Hər bir naxışından bir ordu keçdi, 
Töküldü torpağa qan, Vətən oldu. 

Ayını, ilini Vətən yaşasın, 
Dərsin can gülünü, Vətən yaşasın. 
Dedin ki, ölməsin, Vətən yaşasın, 
Mübarək bu şərəf, şan Vətən oldu!

şahnaz şahin

QƏlƏBƏ SƏNİNdİR, AZƏRBAyCAN

Esse

Dünya çox qovğalar görüb, ta insan yaranandan üzü bəri
bütün ictimai-siyasi formasiyalar boyunca kiçik və ya geniş
miqyaslı, qısa və uzun müddətli müharibələrə şahidlik edib.
İnsanlar haqlı haqsız, aşkar və ya gizli qarşıdurmalara meylli
olublar. Nitsşe söyləyirdi ki, “Müharibə həyatın qaçılmaz
qanunudur. Sülh isə iki müharibə arasında qurulan
xoşbəxtlik körpüsüdür.” Yer üzü yaşamaq üçün hər kəsə,
hamıya gen-bol bəs etdiyi halda, insanlar azacıq ömürlərini
artıq ərazi uğrunda boş mübahisələrə, sonsuz və bəzən də
nəticəsiz müharibələrə xərcləyiblər. Xalq və millətlər bir-biri
ilə, qonşu qonşu ilə yola getməyib, dünyaya hakim olmaq
ehtirası beyinləri zəhərləyib. Sonda hz. Süleymana qal-
mayan dünya onlara da qalmayıb, amma təəssüf olsun ki,
özündən sonra gələn nəsillər də nəticə çıxarmaq əvəzinə elə
sələflərinin yolunu davam etdiriblər...

Bir millət digərinə qənim kəsilir, gözü götürmür, özünə
düşmən obrazı yaradır ondan və bunu zəncirvari, sistemli
şəkildə özündən sonrakı nəsillərə ötürür. Bu gün artıq bütün
dünyanın diqqət mərkəzində olan erməni-azərbaycanlı
davasının kökündə soy-kökü olmayan, qaraçı kimi bütün
yer üzünə səpələnmiş erməni dayanır. Əsrlərlə yaşadığı
ərazini (hansı ki, bu da digər qonşu dövlətlərin ərazisi
hesabına yaradılmışdır) genişləndirmək uğrunda planlar

qaralayıb, həyata keçirməyə çalışıb və bunun üçün barbar
kimi davranmaqdan, vəhşi kimi qan tökməkdən, günahsız
insanları öldürməkdən çəkinməyiblər. Azərbaycanlılarla
əsrlərcə qonşu kimi yaşasa da ona qarşı içindəki düşməni-
kini daim bəsləyib, böyüdüb və yeri gələndə münaqişə
yardaraq onları yaşadığı tarixi torpaqlarından zorla, silah
gücünə qovub çıxartmış və halal yurd-yuvalarına sahib -
lənmişlər. Bir əsr içərisində azərbaycanlılar dəfələrlə
ermənilər tərəfindən soyqırıma məruz qalmışlar. Nəticədə
azərbaycanlıların qədim yaşayış məskəni olan İrəvan
mahalında etnik təmizləmə aparılaraq yerli azərbaycanlı -
lardan tamamilə təmizlənmiş və yalnız ermənilərdən ibarət
dövlət yaradılmışdır. Yalnız türk olduğu üçün başı faciələr
çəkən bu millət qışın şaxtasında, qarında ev-eşiyindən ayaq
yalın, başaçıq qovularaq çöllərə salınmış, yolları-izləri
bağlamış və xilas olmaq üçün insanlar dağlara üz tutmuşlar.
Bu yollardan yüzlərlə, minlərlə insan keçə bilməyərək həlak
olmuşdur. 

...Ey gözləri oyulub,
Qoşa qolu çatılan.
Süngülərə taxılıb,
Atəşlərə atılan.
Düyünlənmiş baxtmısan?
Türk adlı günahmısan!?..
Yerlə Göy arasında 
Nə naçar dayanmısan-
Yolun haradır belə?..

“İştah diş altındadır”-deyiblər, dişi qana dəyən erməni

bununla kifayətlənməyərək növbəti ərazi iddialarına keçid
aldı. Bu dəfə Qarabağı özünküləşdirmək istədi, və indiyə
qədər davam edən, böyük faciələrə, günahsız insan təlafatla -
rına, dağıntı və fəlakətlərə səbəb olan müharibəyə imza atdı. 

Otuz ilə yaxın bir müddət ərzində işğal etdiyi torpaq -
larımızı, vətənimizin dilbər guşələrini özündə saxlayaraq
dünyaya yalan püləməkdə davam edir. Zəhər tünd olanda
öz qabını çatladar axı, erməni təxribatı da sonda öz başında
çatlamalıydı və elə çatladı da! Gözləməkdən yorulan xalqın
səbri bir gün də tükənməliydi və elə də oldu. Azərbaycan
prezidenti, Ali Baş Komandan cənab İlham Əliyevin verdiyi
əmrlə nizami ordumuz haqq savaşına qalxdı. Uzun illər
ərzində atəşkəsi mütəmadi pozan, daimi münaqişə yaradan,
xisləti əqrəb kimi sancmaq olan erməni qarşı tərəfdən
gözləmədiyi cavabı alanda başını itirdi, o qədər qorxdu ki,
papağını da döyüş texnikaları və hərbi sursatları kimi elə
meydanda qoyub qaçmağa üstünlük verdi.

..Yollarını bəndə vurub bəd əllər,
Yuxusunu qarışdırır yad əllər.
Nər oğullar silahlanıb gələrlər,
Əmr edərsə bir gün Ali Baş Komandan...

Müharibə heç bir halda arzu olunan deyil, əlbəttə, amma
bəzən ondan başqa çıxış yolun da qalmır. Azərbaycan da
əvvəldən istəmədən qatıldığı bu müharibəni sülh yolu ilə
bitirməyin yollarını axtardı həmişə, amma qarşı tərəf heç
vəchlə dinə-imana gəlmədi ki, gəlmədi! Belə olanda əlbəttə
əzəli qədim yurd yerləri olan Qarabağ torpaqlarımızı silah
gücünə vuruşaraq geri qaytarılmalıdı. Bu günlər hər bir

Azərbaycanlının gözü yolda, qulağı səsdədir, cəbhədən
gələn qələbə xəbərini gözləyir. Hər gün Ordumuzun azad
etdiyi yurd yerləri haqqında məlumatı böyük qürur hissiylə
qarşılayır. Müharibə itkisiz olmur, bəli, amma “Torpaq, əgər
uğrunda ölən varsa vətəndir!” sözləri bu günlər əsgər yola
salan ana və ataların dilinin əzbəridir. Analar oğullarına
“Qələbə ilə qayıt!” deyə göndərir müharibəyə. Millətimizdə
böyük ruh yüksəkliyi, dövlətə, onun haqq işinə inam
böyükdür. 

..Səngər-səngər, lağım-lağım dolanaq,
Igidlərdi sağım, solum.., dolanaq.
Burda hələ çaylar, sular bulanıq,
Orda hələ bir vətən var, nigaran!...

Siyasətlə siyasətçilər məşğul olmalıdı, amma təəssüf ki,
bu günlər baş verən hadisələrlə bağlılığı olmayan insanlar
da fikir bildirir, proqnoz verir. Cənab Prezident, Ali Baş Ko-
mandan İlham Əliyev deyib:

“ Nəyi, necə, nə vaxt etmək ılazımdır, bunu mən bilirəm.
Azərbaycan xalqı mənə inanır. Mən də bu inama arxala-
naraq bütün lazımi tədbirləri görürəm, ölkəmizi inamla
idarə edirəm, bütün sahələrdə, o cümlədən hərbi quruculuq
sahəsində...”

Ona görə də bizə səfərbərlik və inanmaq lazımdır, o
böyük qələbəyə, işğal altında olan digər torpaqlarımızın da
azad olunaraq geri qaytarılacağı günə. Anam deyirdi ki,
“Haqq nazilər, amma üzülməz”. İşğaldan keçən bu illərdə
ermənilərin yalan maşınları özlərinə sərf edən çoxlu yalanlar
buraxdı, ayaq tutub yeriyəni də oldu, amma son söz haqqın,

ədalətindir. Bütün dünyada simasızlığı bəyan olan, maskası
yırtılan erməniyə havadar duranlar da geri çəkilir, tarixi
ədalətin önündə deməyə söz tapmır. 

Deyirlər ən pis şərtlərlə bağlanan sülh ən yaxşı
müharibədən yaxşıdır. Indi həm ön cəbhədə, həm də arxa
cəbhədə xalq yekdildir, haqq işinin qalib gələcəyinə şübhə
etmir, iradə, səbr göstərərək Ordumuzun qələbə xəbərini
gözləyir... 

“Dənizçinin cəsarəti fırtınada, əsgərin cəsarəti
müharibədə, xalqın cəsarəti isə ağır sınaq günlərində bəlli
olur”-haydı, igidlərim...

...Get, sənindi Qarabağ,
O, od-ocaq sənindi,
O toy-büsat sənindi,
Get, indi vaxt sənindi...

şahnaz şahin

Böyük AZƏRBAyCAN toRpAğıNdANAm

Kim bölüb dünyanı belə yüz yerə,
Ad da bağışlayıb şəhərə, kəndə.
Yaradan Allahdı, ayıran bəndə,
Soruşma bu elin harasındanam-
Böyük Azərbaycan torpağındanam!

Eşitməmisənmi belə məsəl var,
Elin nə o başı, bu başı olar.
Vətənsiz adama dünya dar olar,
Bəxti düyün düşən Qarabağdanam-
Böyük Azərbaycan torpağındanam!

Bu vətən böyüdüb südüylə bizi,
Verib duzumuzu, çörəyimizi.
Ikiyə bölüblər ürəyimizi,
Təbrizdən, Göyçədən, Naxçıvandanam-
Böyük Azərbaycan torpağındanam!

Düşmən at oynadıb vətən bağımda,
Gülü xirmən edib Gülüstanımda.
Sərhədlər qurubdu öz torpağımda,
Cavadxan, Səttarxan harayındanam-
Böyük Azərbaycan torpağındanam!

Dərisi soyulan Nəsimi mənəm,
Hərraca qoyulan ölkəsi mənəm,
Babəkin vuruşan haqq səsi mənəm, 
Yaralı Arazın qırağındanam-
Böyük Azərbaycan torpağındanam!

Allah rəvac versin, alqış o günə,
Sərhəəddə gül bitsin dirək yerinə.
Göydən nur ələnsin vətən mülkünə,
Şəhriyar, Bəxtiyar sədasındanam-
Böyük Azərbaycan torpağındanam!

şuşA HAQQı  

Poemadan parça

Bitdi müharibə. Qurtardı dava,
Açıldı, qıfıllı, bağlı qapılar.
Çıxdı azadlığa Qarabağımız, 
Çıxdı azadlığa o dağlarımız,
Çıxdı azadlığa otlaqlarımız...
Əyninə al-əlvan donunu geyib,
Çıxıb bayram etdi yaylaqlarımız,
Sevincdən ağladı obalarımız...

Başlandı uğurla bərpa işləri,
Asvalt yol çəkildi Suqovuşana.
Bir yol da qol açıb Şuşaya gedir...
Çiskinə, dumana əl edib qalxır,
Bu yol baş götürüb Allaha gedir.

Deyir “ haqq nazilər, amma üzülməz”
Bu torpağın ahı yerdə qalmadı.
Qalmadı hesabı qiyamət günə,
Qisası alındı, şükür, qalmadı.

Sərhəddə möhkəmdi, ayıq-sayıqdı,
Vətənin polad tək mətin əsgəri.
Ən çətin döyüşdən üzüağ çıxan,
Əsrin savaşını udan əsgəri.

Dağımış evlərin ruhu şadlanır,
Onlar da qazidi, ya da şəhiddi.
Bulaqlar, meşələr, otlar, çiçəklər,
Qatil əməlinə diri şahiddi.

Bilsin, agah olsun düşmənlərimiz,
Demişdik bu yurda qayıdacağıq.
Dünyanın mərkəzi-Qarabağımda,
Yeni bir gülüstan yaradacağıq!

Dünyaya göstərdik tüklüyümüzü,
Dünyaya göstərdik sərt üzümüzü!
Qaldırdıq göylərə haqq səsimizi,
Yazdıq, qanla yazdıq tariximizi...
Dünyanın ən uca yerindən asdıq-,
Asdıq QARABAĞdan bayrağımızı!..

Balayar Sadiq
ZƏFƏR SİNFoNİyASı

Qələbə köynəyi geyibdi yollar,
Vətəndən-vətənə körpüdü qollar.
Bu gün tarix yazır ərən oğullar,
Adınla başlanır qeyrət dastanım,
Min yaşa, müzəffər Baş Komandanım!

Ümid gülümsəyir könül bağımda,
Zəfər ətirlidir dərəm, dağım da.
Səni salamlayır Qarabağımda, -
Açılan səhərim, sökülən danım,
Min yaşa, müzəffər Baş Komandanım!

Sərkərdə oğlusan Dədə Heydərin,
Cürətin yenilməz, hikmətin dərin.
Üzünü güldürdün doğma ellərin,
Qorusun ömrünü ulu “Quran”ım,
Min yaşa, müzəffər Baş Komandanım!

Güzgüdü bu yurdun namusu, arı,
Sudan dupdurudu, Aydan da arı.
Səni salamlayır şəhid ruhları,
Qisasa tamarzı qalmadı qanım,
Min yaşa, müzəffər Baş Komandanım!

Tanıtdın cahana öz ünvanını,
Yaşatdı millətə zəfər anını.
Üçrəngli bayrağım öpür alnını,
Adınla öyünür Azərbaycanım,
Min yaşa, müzəffər Baş Komandanım!

Namiq Qədir

öZüNƏ döN AZƏRBAyCAN

Milli məfkurəmizin, oyanışımızın və 
dirilişimizin simvolu olan, 44 günlük

savaşımızın, ZƏFƏR dadına həsr edirəm

Əmr verdi baş komandan,
Səfərbərsən sən bu, andan.
Bir çağrışla doldu, meydan.
Səs verildi könlü candan,
Özünə dön, Azərbaycan.

Dəmir yumruq oldu hamı,
Coşdu şairin, ilhamı.
Yandırıldı zəfər şamı,
Dur düşməndən al qana-qan.
Özünə dön, Azərbaycan.

Alışmışam, sönməz közüm,
Bu ağrıya necə, dözüm.
Şəhid oldu minim yüzüm,
Kimliyini ya qan,  ya dan.
Özünə dön, Azərbaycan.

Yetər bəsdir çəkdik, zillət.
Toparlansın dursun, millət.
Göstər hünər, göstər qeyrət,
Hücum eylə, dörd bir yandan,
Özünə dön, Azərbaycan.

Dəmir yumruq düşdü işə,
Sıraladı leşi, leşə.
Alqış belə bir gərdişə,
O tay, bu tay, oldu bir can.
Özünə dön, Azərbaycan. 

Yüzlərlə kənd, oba binə,
Azad oldu qırx dörd, günə.
Lazım gəlsə, billəm yenə,
Can alarsan qəfil andan,
Özünə dön, Azərbaycan.

Mən Namiqəm daddım, zəfər!
Addım, addım atdım, zəfər!
Son arzuma çatdım, zəfər!
Dəmir yumruq çəkic, zindan.
Özünə dön, Azərbaycan. 

